
Introdusaun

Iha tinan 2014 Timor-Leste ratifika kona-ba Konvensaun Nasoins Unidas nian Kontra
Trafiku llisitu ba Estupefasiente no Substansia Psikotropika 1988 nian'. Medida
kontinuasaun husi ratifikasaun ne’e — iha tinan 2016 Ministériu Justisa Timor-Leste lidera
Avaliasaun Nasional ba Ameasa no Risku sira ba Brankamentu Kapital no Finansiamentu
Terorismu husi Komisaun Nasional ba Impementasaun Medidas Distinadas Kombate
Brankamentu Kampital no Finansiamentu Terorismu (sigla orijinal Portugues — CNCBC)
konklui katak trafiku droga la’os hanesan ameasa ne’ebé boot. Nomos merkadu
domestika ba trafiku droga relativamente kiik (hanesan metanfetaminas). Maibe Timor-
Leste iha perigu hanesan area pasajem ba nasaun vizifiu sira hanesan Indonézia®.

Tamba Timor-Leste iha kontestu jeografiku ida espesifiku tebes tan hamriik nu’udar
kruzamentu no hanesan rotas importante ba atividade kona-ba trafiku ba droga, no mai
tan ho mekanizmu ne’ebé seidauk natoon atu bele halo kontrolu no, tan ne’e, ohin loron
Timor-Leste nakloke hela ba susar bainhira sai nafatin nu’udar fatin importante atu hala’o
tranzitu ba substansia estupefasiente no psikotrépika®.

Esforsu importante ida iha nivel politika — iha tinan 2017 aprova Lei N.° 2/2017 kona-ba
Kombate Trafiku no Konsumu llisitu ba Droga. Maske nune’e, Lei refere sei iha falta balu
ne’'ebé presiza hadi'a ka atualiza. Iha dmbitu ida ne’e, relatériu ne’e sei foku deit ba
asuntu sira ne’ebé sai ejijensia iha evolusaun situsaun droga iha Timor-Leste — iha ne’ebé
ejiji katak Lei refere presiza atualiza kada tinan tuir evolusaun ne’ebé justifika iha relasaun
ho ai-horis, substansia ka materia sira ne’ebé hatuur iha Lei refere.

Metodolojia

Relatériu ne’e nia analiza bazeia ba monitorizasaun Fundasaun Mahein (FM) nian kona-
ba asuntu sira droga no fontes informasaun sira husi relatoriu ofisial sira Governu nian no
relatoriu sira seluk husi organizasaun internasional sira. Nune’e hodi konklui relatériu ne’e
liu husi metodu ne’ebé FM adopta maka Security Sector Discussion (SSD). SSD hanesan
diskusaun ne’ebé involve peskizador sira husi FM nian hodi diskute no analiza ba materia
sira ne’ebé relasiona ho relatériu ne’e nian no hamosu rekomendasaun sira.

Situasaun droga iha Timor-Leste

Hanesan temi liu daudauk iha leten ne’e, trafiku droga la’os hanesan ameasa ne’ebé boot
nomos merkadu domestika ba trafiku droga relativamente kiik. Maibe Timor-Leste iha
perigu hanesan area pasajem ba nasaun vizifiu sira hanesan Indonézia. Aleinde droga
sira ne’ebé preparadu ona atu konsumu maibe mos prekursor’ ka materia prima sira
ne’ebé atu produs droga.

' Resolugdo do Parlamento Nacional n.° 2/2014 de 29 de Janeiro Ratifica, para Adeso, a
Convengao das Nagdes Unidas Contra o Trafico llicito de Estupefacientes e Substancias
Psicotropicas

% Timor-Leste: Avaliagao Nacional de Riscos de Branqueamento de Capitais e Financiamento do
Terrorismo. Loron 7 Outobru 2016

% Lei N.° 2/2017 kona-ba Kombate Trafiku no Konsumu llisitu ba Droga

* Tuir alinea e) artigu 2 Lei N.° 2/2017 kona-ba Kombate Trafiku no Konsumu llisitu ba Droga -
“Precursor”, hanesan substansia sasa de’it ne’ebé uza beibeik hodi fabrika ilisitu estupefasiente no



Droga sira ne’ebé hetan aprensaun durante tinan 2018 — 2020 tantu iha rai laran nomos
transporta sai ona no prende iha area Indonézia nian hanesan deskreve tabela kraik ne’e.

Tinan Tipu Kuantidade
2018 Prekursor — Parcetamol, Carisoprodol & Caffein (PCC) | 160 Tonelada
2018 Metafitamin 30 Grama
2019 Prekursor — Carisprodol 250 Kg

2019 Cocaine 160 Grama
2019 Ecstasy 1,861 Kg
2020 Metafitamin 3,253 Kg

Fonte: Rezultadu Peskiza Fundasaun Mahein, 2020

Iha mapa kraik ne’e hatudu kona-ba rota ba trafiku droga sira ne’ebé mai husi rai liur no
utiliza Timor-Leste hanesan pasajen (fransit) hodi liu ba nasaun distinasaun (Indonézia).

Fonte: Rezultadu Peskiza Fundasaun Mahein, 2020

Iha peskiza FM nian identifika katak area sira ne’ebé kritiku ba trafiku droga ka bain-bain
utiliza hanesan dalan ne’ebé tama no sai husi Timor-Leste no liu ba nasaun distinasaun
maka hanesan hatudu iha kraik ne’e.

Iha tinan 2018 autoridade seguransa timor-oan prende prekursor
sira ho tipu Parcetamol, Carisoprodol no Caffein (PCC) ho tonelada
160 iha Portu Dili. Tha ne’ebé importa husi empreza timor-oan balu
husi Xina no nia distinasaun ba Indonézia. Autoridade seguransa
prende bainhira atu tula sai husi Portu Dili via maritima ba
Indonézia®. Kazu ida ne’e hanesan kazu boot liu iha istoria
autoridade seguransa timor-oan nian iha rejiaun Sudeste Aziatiku®.

substansia psikotropika.
®> Monitorizasaun Fundasaun Mahein, 2018
® Tatoli — Agencia de Noticiosa de Timor-Leste. Loron 10 Setembru 2020. Disponivel iha ne’e:
http://www.tatoli.tl/2020/09/10/destruisaun-materia-prima-droga-iha-tl-tama-kategoria-boot-iha-
asean/




Kazu hanesan akontese mos iha tinan 2019 — nafatin husi empreza
timor-oan ida importa Carisprodol Kg 250 husi Xina no nia
distinasaun nafatin ba Indonézia, no autoridade seguransa prende
hafoin tula sai husi Aeroportu Internasional Prezidente Nicolau
Lobato’. Kazu hanesan akontese mos iha tinan 2020 autoridade
seguransa Timor-Leste prende droga ho tipu metafitamin (sabu-
sabu) ho nia kuantidade Kg 3,253 iha aeroportu no nia distinasaun
ba Indonézia, no kaptura mos mane ida (timor-oan) nu’udar ema
ne’ebé simu sasan hodi transporta ba Indonézia®.

Area kritiku seluk ne’ebé sai mos dalan ba Nasaun distinasaun liu-
@ liu Indonézia — fronteira terestre (rai) — kazu ne’ebé akontese iha

tinan 2019, sidadaun timor-oan na’in rua (kazal) autoridade
seguransa Indonézia nian kaptura iha Mota-Ain tamba lori droga ho
tipu Ecstasy ho kuatidade Kg 1,861°. lha Timor-Leste autoridade
seguransa kaptura mos mane ida ho nasionalidade Filipina nu’udar
patraun no haruka kazal timor-oan na’in rua (kazal) ne’e ba Timor
Osidental.

Area kritiku sira ne’ebé sita iha leten ne’e hanesan amostra ida hatudu kona-ba situasaun
droga iha Timor-Leste. Liu-liu area sira ne’ebé kritiku bain-bain utiliza husi trafikante sira
hodi tama iha Timor-Leste no sai ba nasaun distinasaun.

Kazu sira ne’ebé hafoin aprova Lei Droga 2017 no nia dezafiu sira

Bainhira aprova tiha Lei N.° 2/2017 kona-bd Kombate Trafiku no Konsumu llisitu ba
Droga, no substansia, ai-horis no produtu kimiku hotu ne’ebé hatuur iha Aneksu | no
Aneksu Il Tabela | — VI Lei ne’e nian. lha tinan tuir mai autoridade seguransa timor-oan
prende prekursor ho tipu PCC tonelada 160 iha Portu Dili. Suspeitu mane ida (timor-oan)
nu'udar na’in ba empreza ne’ebé importa PCC, Tribunal Distrital Dili aplika medida
koasaun prizaun preventiva no suspeitu seluk ho nasionalidade Indonézia aplika Termu
Identidade Rezidensia (TIR) halai sai husi teritoriu Timor-Leste™.

Rezultadu investigasaun no teste prova katak materia ne’ebé kontein iha kontentor sia
nian laran pozitivu PCC. Maske nune’e, materia ka prekursor PCC la regula iha Lei N.°
2/2017 kona-ba Kombate Trafiku no Konsumu llisitu ba Droga. Ikus mai desizaun Tribunal
Rekursu nian absolve tiha arguidu sira husi kazu ne’e''. Maibe PCC tonelada 160 hela “a
favor’ ba Estadu no destroi ona iha inisiu fulan Setembru 2020".

" Monitorizasaun Fundasaun Mahein, 2019

8 Monitorizasaun Fundasaun Mahein, 2019

® Monitorizasaun Fundasaun Mahein, 2019

' Monitorizasaun Fundasaun Mahein, 2018

" Tatoli — Agencia de Noticiosa de Timor-Leste. Loron 9 Marsu 2020. Disponivel iha ne’e:
http://www.tatoli.tl/2020/03/09/kombate-materia-bazika-droga-presiza-atualiza-lei-droga/

" Tatoli — Agencia de Noticiosa de Timor-Leste. Loron 10 Setembru 2020. Disponivel iha ne’e:
http://www.tatoli.tl/2020/09/10/destruisaun-materia-prima-droga-iha-tl-tama-kategoria-boot-iha-
asean/




Kazu hanesan akontese iha tinan 2019, mane ida (timor-
oan) nu’udar emprezariu nasional importa mos prekursor
ho tipu Carisoprodol ho Kg 250 no autoridade seguransa
prende hafoin tula sai husi Aeroportu Internasional
Prezidenti Nicolau Lobaro, Dili. Iha kazu ne’e kaptura mos
emprezariu timor-oan ne’ebé importa materia prima ne’e
(prekursor). Desizaun ikus — arguidu ba kazu ne’e livre
total (ka absolve) tamba Carisoprodol la regula iha Lei N.°
2/2017 kona-ba Kombate Trafiku no Konsumu llisitu ba
Droga ne’ebé hatuur iha Tabela | — IV no V no VI™.

Ida ne’e akontese tamba Lei N.° 2/2017 kona-ba Kombate Trafiku no Konsumu llisitu ba
Droga seidauk atualiza. Maske Lei refere hatete katak tenke atualiza nafatin bainhira de’it
razaun ruma hatebes katak iha duni evolusaun kuifiesimentu sientifiku kona-ba ai-horis,
substansia no preparadu be hatuur iha tabela | to’o IV ho konsumu daladalas. Maibe
tenke ho proposta Ministériu Saude, Ministériu Justisa nian no sei rona husi Konsellu
Superidér Majistratura Judisial, Konsellu Superiér Ministériu Pabliku nian no érgaun polisia
kriminal ne’ebé relevante'.

Entidade koordenasaun kombate droga

Tuir Lei N.° 2/2017 kona-béa Kombate Trafiku no Konsumu llisitu ba Droga hatete asuntu
kombate droga presiza iha organizmu espesial ida ne’ebé iha kbiit atu koordena asaun
hotu husi entidade nasional ne’ebé buka tuir dalan atu kombate droga no iha kna’ar atu
haburas no asegura kooperasaun ho entidade estranjeiru hodi kombate trafiku ilisitu.
Entidade ne’e mos iha kbiit akompa#ia lala’ok aplika banati ne’ebé hatuur iha konvensaun
ne’ebé Timor-Leste ratifika ka atu retifika kona-ba substansia estupefasiente no
psikotropika'®.

Maske nune’e, desde Lei ne’e tama iha vigor seidauk inisia no halo diskusaun kona-ba
organizmu espesial kombate droga nian. Tamba ne’e, asuntu kombate droga tenke toma
atensaun ida seriu — iha ne’ebé situasaun atual trafikante sira utiliza Timor-Leste sai
hanesan rota (transit) hodi liu ba nasaun distinasaun. Situasaun preokupante ida krime
organizadu hahu rekruta ona individu no utiliza empreza timor-oan sira hodi sai hanesan
importador no depois exporta fila-fali ba nasaun seluk'®. Kazu ne’ebé akontese iha tinan
2018-2020 hanesan deskreve iha leten ne’e — justifika situasaun ne’ebé temi liu daudauk
ne’e.

Asuntu seluk relasiona entidade koordenadora kombate droga nian ne’ebé sei harii, liu-liu
kompetensia sira ne’ebé atua husi entidade ne’e nian hodi akompania lala’ok aplika no
banati sira ne’ebé hatuur iha konvensaun internasional sira. Timor-Leste presiza ratifika
mos konvensaun rua seluk kona-ba kombate droga, iha planu internasional, hanesan

'3 Monitorizasaun Fundasaun Mahein, 2019

" Artigu 51 Lei N.° 2/2017 kona-ba Kombate Trafiku no Konsumu llisitu ba Droga
1 Artigu 48 Lei N.° 2/2017 kona-ba Kombate Trafiku no Konsumu llisitu ba Droga
'® Relatériu Fundasaun Mahein, 2018

Konvensaun Unika kona-ba Estupefasiente 1961 nian, modifika hosi protokolu 1972 nian,
no Konvensaun kona-ba Substansia Psikotropika 1971 nian'’.

Nune’e mos kombate droga la’os buat fasil — presiza investe mos iha rekursu umanu, liu-
liu eleva kapasidade no kuifiesimentu autoridade seguransa sira ne’ebé servisu iha area
sira tama sai iha teritoriu nasional nian. Inklui fasilidade no ekipamentu sira hodi tulun
autoridade relevante sira iha kombate droga nian. Bainhira la investe asuntu prinsipal sira
temi liu daudauk ne’e — Timor-Leste potensia sai merkadu ba droga no tranfikante sira
utiliza hodi liu ba nasaun distinasaun sira®.

Rekomendasaun

1.

Rekomenda ba Parlamentu Nasional no Governu presiza atualiza Lei N.° 2/2017
kona-ba Kombate Trafiku no Konsumu llisitu ba Droga iha materia sira ne’ebé
regula kona-ba prekursor nian hanesan Parcetamol, Carisoprodol no Caffein
(PCC) nomos substansia ka ai-horis seluk ne’ebé produs no atu produs ba droga.
Atu atualiza Lei ida tenke ho proposta Ministériu Saude no Ministériu Justisa nian
no rona mos entidade relevante sira.

Rekomenda ba Governu presiza kapasita autoridade relevante sira hanesan
polisia no autoridade sira ne’ebé servisu iha area sira ne’ebé kritiku hodi eleva sira
nia kapasidade no kuifesementu kona-ba kombate droga. Nomos apoiu
ekipamentu no fasilidade nesesariu sira hodi tulun sira nia servisu iha area sira
investigasaun nian.

Rekomenda ba Governu presiza inisia no diskute kona-ba kriasaun entidade
koordenadora kombate droga nian hodi tau matan espesifiku ba kombate droga
nian iha Timor-Leste no koordenasaun sira ho entidade sira rai liur.

Rekomenda ba autoridade sira ne’ebé servisu iha aeroportu, portu no fronteira
terestre kontinua disiplina no servisu tuir prosidementu sira ne’ebé estabelese
ona. Kazu timor-oan na'’in (kazal) nu’udar lisaun importante ba autoridade sira
ne’ebé servisu iha area sira kritiku. Katak droga ne’ebé hetan aprensaun husi
autoridade Indonézia nian tama liu husi Aeroportu Internasional Prezidente
Nicolau Lobato - Dili no sai ba nasaun distinasaun liu husi Postu Batugade maibe
la detekta.

" Haree mos Lei N.° 2/2017 kona-ba Kombate Trafiku no Konsumu llisitu ba Droga
'® Relatériu Fundasaun Mahein, 2018

